
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

«Коми Республикаын тыр арлыдтӧмъясӧс дӧзьӧртӧмлунысь да инӧд торкалӧмысь ӧлӧдан ӧткымын мера йылысь» Коми Республикаса Оланпас збыльмӧдан мераяс йылысь 
«Коми Республикаын тыр арлыдтӧмъясӧс дӧзьӧртӧмлунысь да инӧд торкалӧмысь ӧлӧдан ӧткымын мера йылысь» Коми Республикаса Оланпас збыльмӧдӧм могысь Коми Республикаса Веськӧдлан котыр шуис:                         

1. Индыны Коми Республикаса удж да йӧзӧс социальнӧя доръян министерствоӧс Коми Республикаса олӧмӧ пӧртысь власьт уполномочитӧм органӧн, коді Россия Федерацияса субъектъясын, а сідзжӧ канму мутасъясын, кытчӧ пырӧны Асшӧрлуна Канму Ӧткотырын участвуйтысьяс, збыльмӧдӧ аскотыръясысь, бать-мамтӧм да бать-мам дӧзьӧртӧг кольӧм челядьлы организацияясысь, велӧдан организацияясысь да мукӧд организацияысь ас вӧляӧн мунӧм да Коми Республика мутасын аддзӧм тыр арлыдтӧмъясӧс нуӧм-вайӧмкӧд йитчӧм удж. 
2. Индыны «Тыр арлыдтӧмъяслы Сыктывкарса социальнӧя реабилитируйтан шӧрин» Коми Республикаса канму сьӧмкуд учреждение учреждениеӧн, кӧні уджалысьясыс Россия Федерацияса субъектъясын нуӧны-вайӧны аскотыръясысь, бать-мамтӧм да бать-мам дӧзьӧртӧг кольӧм челядьлы организацияясысь, велӧдан-быдтан торъя восьса учреждениеясысь да мукӧд организацияысь ас вӧляӧн мунысь тыр арлыдтӧмъясӧс. 

3. Лыддьыны вынтӧмӧн:

«Аскотыръясысь, челядьлы керкаясысь, школа-интернатъясысь,  велӧдан-быдтан торъя учреждениеясысь да челядьлы мукӧд учреждениеысь ас вӧляӧн мунысь тыр арлыдтӧмъясӧс нуӧм-вайӧмкӧд йитчӧм ӧткымын юалӧм йылысь» Коми Республикаса Оланпас збыльмӧдан  мераяс йылысь» Коми Республикаса Веськӧдлан котырлысь 2010 во лӧддза-номъя тӧлысь 24 лунся 190 №-а шуӧм;
«Аскотыръясысь, челядьлы керкаясысь, школа-интернатъясысь, велӧдан да отсӧг сетан торъя учреждениеясысь да челядьлы мукӧд учреждениеысь ас вӧляӧн мунысь тыр арлыдтӧмъясӧс нуӧм-вайӧмкӧд йитчӧм ӧткымын юалӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2010 во лӧддза-номъя тӧлысь 24 лунся 190 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлысь 2014 во тӧвшӧр тӧлысь 23 лунся 19  №-а шуӧм.
4. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти  ладмӧдӧ социальнӧй политика юкӧнын Коми Республикаса олӧмӧ пӧртысь власьт органъяслысь уджсӧ. 

5. Тайӧ шуӧмыс вынсялӧ сійӧс официальнӧя йӧзӧдан лунсянь. 

Коми Республикалӧн
Веськӧдлан котырса Веськӧдлысь                                                    В. Тукмаков

Сыктывкар 

2015 вося рака тӧлысь 6 лун

97 №

Христофорова  — 2288 пас. 
